
Vendim i Këshillit të Mediave të Shkruara të Kosovës ndaj 

ankesës së Lëvizjes Vetëvendosje kundër gazetës online 

Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Lëvizjes 

Vetëvendosje kundër gazetës online Insajderi lidhur me 

artikullin “Zëvëndësministri i Infrastrukturës nga VV, Avni 

Zogiani e ka lavdëruar njohësin e Kushtetutës së Kosovës, 

Enver Hasanin lidhur me zhvillimet e fundit politike në vend”, 

dhe mori këtë: 

 

 

 

 

 

                      V E N D I M  

  

 

 

- Ankesa miratohet. 
 

 



 

A R S Y E T I M I 

 

Ankesa ka të bëjë me një shkrim të botuar në media, në të 

cilin paraqiten disa kinse deklarime të një zëvendës ministri 

të cilat thuhet se i ka bërë më herët e për të cilat nuk 

paraqitet asnjë provë, me çka bije ndesh me Kodin e mediave 

duke shkelur Kreun II (Raportimi i së vërtetës) pika 1 e Kodit 

të mediave.  

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar.  

 

Media në momentin e raportimit ka treguar fjalët që më parë 

janë përdor nga zëvendës ministri, po pa paraqitur asnjë provë 

të vetme për publikun. Rrjedhimisht media ka bërë shkelje të 

Kodit të mediave, përkatësisht Kreut II (Raportimi i së 

vërtetës). 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


